
               Laerskool Eligwa

1 Mei 2020

Geagte ouers  /  Voogde

Graag bring ek die volgende onder u aandag:

Ek wil van die geleentheid gebruik maak om vir elke ouer/voog en leerling te bedank vir die tyd en opoffering wat julle tans maak met die akademie. Ons is deeglik bewus van die uitdagings en onsekerheid in hierdie moeilike tyd. Wees egter verseker dat elke kind se akademiese vordering vir ons van kardinale belang is, en dat ons ook van hierdie akademiese jaar ‘n groot sukses sal maak. 

Daar is tans steeds onsekerheid oor wanneer die skole weer gaan heropen. Ons gaan dus steeds voort om te konsentreer op Afrikaans, Wiskunde, Engels en Natuurwetenskap van Gr.4 - 7. Die personeel wat hierdie vakke aanbied, versoek u dus vriendelik om te kyk na die onderstaande werk soos wat hulle vir u afgebaken het. Probeer so ver as moontlik die werk vir u kinders te verduidelik en laat hulle toe om die gepaardgaande oefeninge te voltooi. Die werk is afgebaken om voorsiening te maak tot en met 22 Mei 2020 volgens die jaarlikse onderrig-en assesseringsplan.  Ons wil u ook die versekering gee dat al die werk wat gedurende die grendelperiode aan u kind gegee word WEER deur die personeel met die kinders behandel sal word. Daar sal op ‘n later stadium aan die leervakke aandag gegee word. Besoek ook gerus www.digicampus.co.za en www.wolkskool.co.za  vir gratis lesaanbiedings van Gr.R tot Gr.7. 

U kan ook van die volgende gratis TV programme gebruik maak wat voorsiening maak vir alle leerlinge van Gr. R tot Gr. 7: SABC 1: Maandae tot Sondae van 05:00 tot 06:00 ; SABC 2: Maandae tot Vrydae 09:30 tot 11:00 en SABC 3 : Maandae tot Vrydae 06:00 tot 07:00. Radioprogramme is weekdae as volg : RSG : 19:30 tot 20:00 ; Radio 2000 : 11:30 tot 12:00. Besoek  ook Kobie Kleynhans se facebookblad wat oulike Afrikaanse werkkaarte het. Moedig ook asseblief die leerlinge aan om te LEES.
Sodra die skole heropen, is die volgende baie belangrik: Ons wil graag hê dat elke kind sy eie waslap en wasgoedpennetjie skool toe bring. Ons gaan geen handoeke in die badkamers hê nie omrede dit die verspreiding van die virus kan bevorder. Die kinders gaan ook nie klasse wissel nie, maar die personeel wel. Elke kind sal dus sy waslap met sy wasgoedpennetjie aan sy stoel vasmaak vir eie gebruik gedurende pouses. Ons versoek ook elke kind om ‘n geseëlde koekie seep by sy / haar registerklas in te handig. 

Die bankbesonderhede vir skoolfondsbetaling is as volg : ABSA , Reknr. 4061261033, Verwysing: Kind se naam, Van en Graad

Baie dankie vir u begrip en positiewe ondersteuning. Pas uself en u kinders op.

Groete

Bennie Boshoff

H/v Conan Doyle en Lion Cachet Strate ● ( 11 ● VANDERBIJLPARK ● 1900 ● ( (016) 933-4774 ● E-pos: eligwa@mweb.co.za

“Waar leerders gelukkige en geborge, geletterd en gesyferd raak”

